
Shkurtesat 

FKSS  Fondi mbi Konfliktet, Sigurinë dhe Stabilitetin  

Dhgj  Dhuna gjinore  

KGJK  Këshilli Gjyqësor i Kosovë  

KPK  Këshilli Prokurorial i Kosovë  

LGBTIQ+ Lesbike, Gay, Biseksualë, Transgjinorë, Interseksualë, Queer +  

LBGj  Ligji për Barazinë Gjinore 

PKV  Plani Kombëtar i Veprimit  

GPS  Gratë, Paqja dhe Siguria  

Mirënjohje 

Axiom International Ltd. dëshiron të shpreh mirënjohjen e vet për të gjithë përfaqësuesit e Këshillit 

Prokurorial të Kosovës dhe Zyrës së Prokurorit të Shtetit të Kosovës që ofruan kontributin e tyre në këtë 

vlerësim duke siguruar të dhëna, informacione përkatëse dhe për ndarjen e historive dhe përvojave të 

tyre personale.  

Përmbledhje 

Dekada e kaluar ka dëshmuar zhvillime të shumta pozitive brenda sistemit prokurorial kur bëhet fjalë për 

barazinë gjinore, përfshirjen, diversitetin dhe përfaqësimin e barabartë. Ndër të tjera, përqindja e grave 

prokurore është rritur në mënyrë të qëndrueshme gjatë 5 viteve të fundit, dhe nëse ky trend vazhdon, 

gjatë dy viteve të ardhshme, gratë dhe burrat do të përfaqësohen në mënyrë të barabartë përgjatë tërë 

sistemit prokurorial. Për më tepër, KPK-ja ka ndërmarrë hapa pozitiv drejt adresimit më të mirë të dhunës 

gjinore, duke emëruar dhe specializuar prokurorë për punën me dhunën në familje. Ky hap konsiderohet 

si praktika më e mirë dhe po rekomandohet gjerësisht si shembull që duhet ndjekur edhe nga KGJK-ja. Për 

më tepër, KPK-ja ka përfshirë masa afirmative siç përcaktohen në Ligjin për Barazinë Gjinore dhe Ligjin për 

Mbrojtjen nga Diskriminimi, në Rregulloren 06/2020 për përzgjedhjen e anëtarëve të KPK-së, sipas së cilës 

të paktën 3 nga 10 prokurorët duhet të jenë gra. Asnjë institucion tjetër publik nuk ka kodifikuar masa 

afirmative në aktet e tyre të brendshme, duke e bërë kështu KPK-në një institucionin të veçuar pozitivisht. 

Së fundmi, disponueshmëria e madhe e të dhënave të ndara sipas gjinisë për përfaqësimin, diversitetin 

dhe gjithëpërfshirjen e bën sistemin prokurorial ndër institucionet e pakta publike në Kosovë që i 

përmbahen kërkesave të Ligjit për Barazinë Gjinore mbi ruajtjen e të dhënave të barazisë gjinore në të 

gjitha nivelet, të cilat në radhë të parë edhe kanë mundësuar një nivel të hollësishëm të informacionit në 

këtë vlerësim. Megjithatë, përkundër këtyre zhvillimeve të shumta pozitive, përmes këtij vlerësimi janë 

identifikuar edhe disa sfida të vazhdueshme.  

Një përmbledhje e shkurtër e gjetjeve dhe rekomandimeve të dhëna mund të gjenden si më poshtë. 

Rekomandimet specifike mund të gjenden në fund të raportit.  

• Pavarësisht se është kërkesë ligjore, strategjitë dhe politikat e brendshme të Prokurorisë së 

Kosovës nuk përfshijnë perspektivën gjinore.   

o Me përjashtim të Rregullores 06/2020, strategjitë e përgjithshme të brendshme dhe aktet 

nënligjore nuk mbulojnë çështjet gjinore. Kjo do të thotë se ato nuk hartohen duke 

përdorur analiza gjinore dhe të dhëna të ndara sipas gjinisë, nuk adresojnë nevojat dhe 

shqetësimet e ndryshme të grave dhe burrave të ndryshëm, dhe nuk janë në përputhje 

me ligjet dhe angazhimet kombëtare për barazinë gjinore. Në këtë gjendje ndikojnë disa 

faktorë, por më së shumti ndikon mungesa e njohurive, kapaciteteve dhe njohja me 

konceptin, si dhe mungesa e personelit të trajnuar. Duhet të merret parasysh puna e 

ngushtë me Akademinë e Drejtësisë për të siguruar trajnim të detyrueshëm mbi gjininë 

dhe përfshirjen për të gjithë prokurorët dhe personelin ekzistues dhe të ri, përfshirë ata 

në pozita drejtuese.  

• Gratë janë të nën-përfaqësuara në të gjitha prokuroritë, veçanërisht në pozitat vendimmarrëse, 

larg standardeve minimale për përfaqësim të barabartë të përcaktuar në Ligjin për Barazinë 

Gjinore. 

o Përkundër përmirësimeve në përfaqësimin e tyre të përgjithshëm, gratë mbeten të nën-

përfaqësuara në pozitat vendimmarrëse. Aktualisht, asnjë Prokurori nuk drejtohet nga 

ndonjë grua. Disa arsye kontribuojnë në këtë, duke përfshirë mungesën e mbështetjes 

dhe inkurajimit nga institucioni, mungesën e mbështetjes nga familja, barrën e dyfishtë 

të roleve të punës dhe kujdesit në shtëpi dhe mungesën e mundësive të balancimit punë-

jetë private. Pengesat në përfaqësimin e barabartë të grave në pozita vendimmarrëse 

janë të shumta dhe shkojnë përtej sistemit prokurorial. Këta faktorë përfshijnë mungesën 

e përafrimit me kërkesat ligjore të përfaqësimit të barabartë dhe masat afirmative, 

kulturën organizative të sistemit prokurorial dhe vlerat kombëtare. Ndër të tjera duhet të 

konsiderohet përmirësimi i njohurive mbi menaxhimin e burimeve njerëzore në lidhje me 

masat afirmative të përkohshme, programet e mentorimit të grave dhe bashkëpunimi me 

Ministrinë e Drejtësisë për fushatat e ndërgjegjësimit dhe strategjitë e fushatave të 

vetëdijesimi. 

• Analiza ndërlidhëse tregon se pakicat kombëtare dhe personat me nevoja të veçanta janë të nën-

përfaqësuara në sistemin prokurorial, si në radhët e prokurorëve ashtu edhe në radhët e 

personelit administrativ. 

o Procedurat dhe rregulloret e brendshme nuk përmbushin standardet minimale për 

përfaqësim të përcaktuara në Ligjin për KPK-në dhe Ligjin për Aftësitë Profesionale, 

Rehabilitimin dhe Punësimin e Personave me Aftësi të Kufizuara. Rregulloret për 

rekrutimin e prokurorëve dhe personelit administrativ duhet të ndryshohen në mënyrë 

që të harmonizohen me Ligjin mbi Aftësitë Profesionale, Rehabilitimin dhe Punësimin e 

Personave me Aftësi të Kufizuara, Ligjin për Barazinë Gjinore dhe Ligjin për Mbrojtjen nga 

Diskriminimi. 

o Në bashkëpunim me Ministrinë e Drejtësisë dhe OSHC-të përkatëse, duhet të krijohen 

fushata ndërgjegjësimi në mënyrë që të tërheqin më shumë personel dhe prokurorë nga 

radhët e pakicave etnike dhe atyre me nevoja të veçanta. 

• Gratë në 5 vitet e fundit kanë qenë të nën-përfaqësuara si anëtare të Komisioneve (39.4%) dhe si 

Kryesuese të Komisioneve (39.4%). 

o Disa komisione të rëndësishme siç është Komisioni për Vlerësimin e Performancës nuk ka 

asnjë grua. Të intervistuarit në Prokurori, përfshirë anëtarët e Komisionit, theksuan se ata 

fokusohen në merita dhe vetëm në merita, dhe gjinia dhe përkatësia etnike nuk luajnë 

asnjë rol në vendimmarrjet e tyre, sepse gratë dhe burrat janë të njëjtë. Ky këndvështrim 

është mjaft problematik. Hulumtimet e fundit tregojnë se Komisionet që nuk besojnë dhe 

nuk i pranojnë paragjykimet e tyre gjinore përfundojnë duke promovuar më pak gra. Nga 

ana tjetër, komisionet që kanë njohuri mbi rolet, normat dhe pengesat gjinore me të cilat 

përballen gratë, avancojnë një numër të barabartë të grave dhe burrave. Ndërtimi i 

kapaciteteve mbi normat gjinore, rolet gjinore dhe në përgjithësi mbi barazinë gjinore 

duhet të jetë një kërkesë e detyrueshme për të gjithë anëtarët e komisionit. 

o Hulumtimet sugjerojnë që paragjykimet gjinore mund të ndikojnë në vlerësimet e 

performancës, sepse një sjellje do perceptohet ndryshe varësisht nga faktin nëse punëtori 

që i nënshtrohet një vlerësimi është burrë apo grua. Për të anashkaluar këtë paragjykim, 

proceset dhe format e vlerësimit duhet të lidhen rreptësisht me performancën, duke lënë 

sa më pak hapësirë për rishikimin subjektiv, duke zbatuar kritere të qarta në mënyrë të 

vazhdueshme për të gjithë punëtorët. Formularët e vlerësimit të përdorur nga Komisioni 

për Vlerësimin e Performancës janë kryesisht objektiv me tregues të rreptë cilësorë dhe 

sasiorë. Megjithatë, ka disa pyetje që lënë hapësirë të mjaftueshme për rishikim subjektiv 

duke përfshirë gjykimin e "forcës së karakterit dhe vetëkontrollit" të prokurorëve të cilët 

janë nën vlerësim. Formularët e vlerësimit duhet të rishikohen nga perspektiva gjinore 

dhe të modifikohen në përputhje me rrethanat, duke përfshirë heqjen e treguesve 

subjektiv.  

• Kultura organizative brenda sistemit prokurorial nuk është i ndjeshëm ndaj çështjeve gjinore. 

o Njohuritë e brendshme mbi politikat gjinore dhe gjithëpërfshirëse janë mjaft të ulëta. 
Njohuritë mbi masat afirmative janë shumë të ulëta dhe nuk kuptohet mjaftueshëm se 
kjo e fundit është një kërkesë ligjore e cila buron nga Ligji mbi Barazinë Gjinore. Persona 
të ndryshëm të intervistuar theksuan vetëm rëndësinë e "meritokracisë" dhe nuk kuptuan 
se çfarë janë masat afirmative, as kur dhe si duhet të zbatohen gjatë proceseve të 
rekrutimit dhe avancimit. Nuk ka persona përgjegjës për çështje gjinore, të cilët do të 
merreshin me çështje që lidhen me gjininë, të drejtat e njeriut dhe diversitetin. Mungesa 
e njohurive, përfshirë edhe njohuritë rreth kërkesave ligjore, çon në rezistencë të 
brendshme ndaj barazisë gjinore. Kërkohet kohë që një gjendje e tillë të ndryshojë, por 
hapa të caktuar mund të ndërmerren menjëherë, siç është punësimi ose emërimi i 
personave përgjegjës për çështje gjinore, ofrimi i zhvillimit të vazhdueshëm dhe të 
detyrueshëm të kapaciteteve mbi barazinë gjinore dhe institucionalizimi i një auditimi 
vjetor gjinor. 
 

Qëllimet e vlerësimit  

Projekti "Forcimi i Sistemit të Drejtësisë në Kosovë", i financuar nga Qeveria e Mbretërive të Bashkuara, i 

cili po zbatohet nga Axiom International Ltd, është zhvilluar bazuar në kuptimin se pabarazia gjinore 

vazhdon të jetë një problem i vazhdueshëm i zhvillimit në Kosovë. Projekti bazohet gjithashtu në qasjen 

Fondit të Konfliktit, Stabilitetit dhe Sigurisë (FKSS) si dhe Planit Kombëtar të Veprimit të Mbretërisë së 

Bashkuar (PKV) për Gratë, Paqen dhe Sigurinë ndaj gjinisë. Ndër të tjera, FKSS thekson se projektet dhe 

programet duhet të përshtaten me nevojat e ndryshme të grave, burrave, vajzave dhe djemve. Ai thekson 

se, për shkak të ndryshimeve serioze në kontekstin politik, ekonomik dhe shoqëror, gratë në vendet pas 

konfliktit kanë më shumë mundësi për të marrë role jo tradicionale, përfshirë vendimmarrjen private dhe 

publike, dhe se programimi duhet të adresojë çështje gjinore që mund të kërcënojnë stabilitetin afatgjatë. 

Qasja FKSS-së është ngulitur fort në kornizën e rezultateve të projekteve.  

Qëllimi kryesor i projektit është “Përmirësimi i llogaridhënies dhe transparencës së proceseve kritike 

brenda Ministrisë së Drejtësisë dhe Shërbimeve të Prokurorisë së Kosovës”. Një nga rezultatet kryesore 

të synuara të punës në komponentin e KPK-së është zhvillimi i rekomandimeve që përmirësojnë integrimin 

gjinor dhe përfshirjen në proceset administrative të Sistemit Prokurorial të Kosovës. Megjithatë, në 

mënyrë që të jemi në gjendje të ofrojmë rekomandime nga perspektiva gjinore dhe gjithëpërfshirëse, 

duhet të identifikohen nevojat gjinore dhe gjithëpërfshirëse të Këshillit. Siç është theksuar, ende nuk 

është kryer asnjë vlerësim institucional gjinor i sistemit prokurorial në të cilat mund të bazohen 

rekomandime të tilla.   

Vlerësimi që do të bëhet në kuadër të këtij projekti kërkon të identifikojë nevojat për politikat gjinore dhe 

gjithëpërfshirëse të sistemit prokurorial në Kosovë, duke ofruar rekomandime të synuara, të cilat do të 

integrohen në proceset e administrimit. Kjo do të përfshijë ndikimin e drejtpërdrejtë të politikave të 

brendshme të ndjeshme ndaj çështjeve gjinore, përfshirë edhe një Strategji të ndjeshme gjinore të 

Këshillit Prokurorial, pasi Strategjia ekzistuese skadon në vitin 2021. Më konkretisht, vlerësimi do të 

përqendrohet në elementet e mëposhtme: 

1)  A përfshihet gjinia dhe gjithëpërfshirja në politikat e brendshme institucionale, përfshirë aktet 

nënligjore dhe strategjitë? 

a. A ndahen të dhënat e mbledhura sipas gjinisë dhe faktorëve të tjerë dhe a përdoren për 

hartimin e politikave? 

b. A janë politikat në përputhje me kërkesat e integrimit gjinor të Ligjit të Kosovës për Barazi 

Gjinore, Ligjit për Mbrojtjen nga Diskriminimi dhe Programit të Kosovës për Barazi 

Gjinore? 

    i. Nëse jo, cilat janë pengesat ekzistuese për zbatimin e tyre? 

2) A janë politikat e rekrutimit dhe promovimit në përputhje me kërkesat ligjore, praktikat më të 

mira dhe qasjen FKSS-së? 

a. A përfaqësohen gratë në mënyrë të barabartë në të gjitha nivelet e vendimmarrjes, siç 

kërkohet me ligj? 

b. A janë objektive dhe a fokusohen në integritet dhe kompetenca kriteret e përzgjedhjes? 

A ka rregulla dhe mekanizma për diskriminimin gjinor? A janë të shkruara dhe 

parashtruara në hollësi politikat e avancimit, duke u fokusuar në merita dhe kualifikim? A 

ka një politikë të shkruar avancimi për prokurorët? A ekziston një proces avancimi të  

bazuar në faktorë objektivë, siç janë kualifikimet profesionale, aftësitë, integriteti dhe 

përvoja? A përfshijnë politikat e rekrutimit dhe avancimit masa afirmative, siç kërkohet 

me anë të Ligjit për Barazinë Gjinore dhe Ligjit për Mbrojtjen nga Diskriminimi?  

i. Cilat janë pengesat ekzistuese për procedurat rekrutimit të ndjeshme ndaj  gjinisë 

dhe gjithëpërfshirjes?  

3) A ka një kod të brendshëm sjelljeje/kod etike? A i referohet ai ngacmimit seksual dhe a përshkruan 

procedurat e qarta dhe anonime të parashtrimit të ankesave? Si trajtohen akuzat për ngacmim 

seksual? Si janë trajtuar ato në të kaluarën? A ka ndonjë pengesë ekzistuese për të trajtuar më 

mirë akuzat e ngacmimit seksual?  

4) Sa është e rrënjosur barazia gjinore brenda kulturës institucionale? 

a. A është barazia gjinore e rëndësishme për lidershipin? A ka rezistencë të brendshme ndaj 

barazisë gjinore dhe proceseve më gjithëpërfshirëse? Në çfarë niveli janë njohuritë e 

brendshme mbi barazinë gjinore dhe politikat e gjithëpërfshirjes? A ka persona përgjegjës 

për barazinë gjinore? A janë trajnuar në lidhje me barazinë gjinore dhe integrimin gjinor 

lidershipi, prokurorët, personat përgjegjës për çështje gjinore dhe personeli mbështetës? 

A ka një shoqatë të grave prokurore? 

 

Metodologjia 
Vlerësimi i gjinisë dhe gjithëpërfshirjes ka përdorur një qasje të metodave të përziera. Fillimisht, është 

bërë një përmbledhje e studimeve të mëparshme mbi barazinë gjinore në sektorin e drejtësisë dhe 

sistemit prokurorial. Rishikimi i literaturës ka siguruar themelin për këtë analizë, duke identifikuar 

gjithashtu të dhënat që mungojnë, informacionin dhe pikat e mundshme të hyrjes. Me anë të rishikimit 

të literaturës gjithashtu janë analizuar normat socio-kulturore, politikat, studimet e mëparshme mbi 

barazinë gjinore pranë sistemit prokurorial. Si i tillë ai ka siguruar një analizë gjinore të politikave dhe 

ligjeve kombëtare, si dhe angazhimeve ndërkombëtare. Ndër të tjera, ky rishikim ka përfshirë një analizë 

të politikave dhe angazhimeve të MB-së në çështje që ndërlidhen me barazinë gjinore dhe integrimin 

gjinor, duke përfshirë qasjen KKSS-së dhe PKV-së për Gratë, Paqen dhe Sigurinë. Për më tepër, rishikimi i 

literaturës ka përfshirë edhe një analizë gjinore të politikave, strategjive dhe akteve nënligjore të 

brendshme të sistemit prokurorial, me qëllim që të identifikohet nëse perspektiva gjinore është përfshirë 

në të gjitha këto dokumente ose jo. 

Pas rishikimit të literaturës u krye edhe një analizë sasiore dhe cilësore. U mblodhën dhe u analizuan të 

dhëna të ndara sipas gjinisë dhe faktorëve të tjerë në lidhje me rekrutimin, përfaqësimin, avancimin dhe 

transferimin. Analiza shikoi nëse zotimet ligjore ishin përmbushur dhe nëse politikat e rekrutimit dhe 

avancimit ishin në përputhje me standardet kombëtare dhe ndërkombëtare. Më pas, u kryen intervista 

gjysmë të strukturuara me 8 informatorë kryesorë, të cilët janë persona të zgjedhur me qëllim pasi ata 

mund të japin informacionin më të rëndësishëm për pyetjet kërkimore të përshkruara më sipër. Të 

gjeturat e vlerësimit janë përdorur për hartimin e rekomandimeve të synuara. 

Hyrja dhe sfondi 
Para se të prezantohet analiza mbi vlerësimin e aspektit 

gjinor dhe gjithëpërfshirjes pranë sistemit prokurorial, 

është e rëndësishme që të kuptohet sfondi kulturor, 

politik dhe social në të cilin ky institucion vepron. Kosova 

gjatë dy dekadave të fundit ka pasur progres në lidhje me 

barazinë gjinore  dhe përfshirjen shoqërore, në veçanti sa 

i përket përafrimit të legjislacionit me politikat dhe standardet ndërkombëtare.1 Megjithatë, në praktikë 

pabarazia gjinore mbetet e përhapur në sektorë të ndryshëm, ku gratë dhe vajzat vazhdojnë akoma të 

përballen me diskriminim, margjinalizim dhe nën-përfaqësim në disa fusha. Pakicat kombëtare, personat 

me nevoja të veçanta dhe komuniteti LGBTIQ+ përballen me stigmatizim dhe margjinalizim edhe në 

sektorë të ndryshëm.  

Shqetësimet kryesore ndër të tjera mbeten në lidhje me 

diskriminimin në tregun e punës, dhunën gjinore, 

përfaqësimin institucional dhe pronësinë në lidhje me 

pronën.2 Sa i përket qasjes në arsimim, vajza dhe djemtë 

në Kosovë përfaqësohen në mënyrë proporcionale në tre 

nivelet e arsimit, atë primar, sekondar dhe terciar.3 

Megjithatë, djemtë braktisin arsimin para-universitar me 

ritme shumë më të larta (78.7% e braktisjeve në vitin 

2019 ishin djem).4 Dëshmitë sugjerojnë se pritjet gjinore 

dhe normat shoqërore kontribuojnë në këtë, ku djemtë 

që braktisin shkollën janë në shkallë më të lartë për arsye se kanë nevojë të gjejnë një punë dhe për të 

qenë në gjendje të mbështesin financiarisht familjet e tyre.5 Një përqindje e lartë e braktisjes së shkollimit 

 
1 Komisioni Evropian, Raporti i Progresit i BE-së për Kosovën, 2020, në: https://ec.europa.eu/neighbourhood-
enlargement/sites/default/files/kosovo_report_2020.pdf  
2 Nicole Farnsworth, Donjeta Morina et al, Analiza Gjinore e Kosovës, 2018, në: https://womensnetwork.org/wp-
content/uploads/2018/10/womens-network.pdf  
3 Donjeta Morina për Këshillin e Evropës “Analiza gjinore ndër-sektoriale e arsimit para-universitar”, 2020, në : 
https://rm.coe.int/raporti-gender-eng-final/1680a0b187  
4 Ibid. 
5 Ibid 

“Institucioni ynë pasqyron situatën e 

përgjithshme të barazisë gjinore dhe 

gjithëpërfshirjes në Kosovë. Po, ne kemi bërë një 

rrugë të gjatë në 20 vitet e fundit dhe kemi pasur 

përmirësime thelbësore. Por ende kemi një rrugë 

shumë të gjatë përpara”  

 Intervistë me një anëtar të KPK-së 

 

 

Braktisja në mesin e djemve 
Braktisja në mesin e vajzave 
 

 

78.70%

21.40%

Braktisja e shkollimit 
parauniversitar, 2019 

Drop out Rates among Boys

Drop out Rates among Girls

https://ec.europa.eu/neighbourhood-enlargement/sites/default/files/kosovo_report_2020.pdf
https://ec.europa.eu/neighbourhood-enlargement/sites/default/files/kosovo_report_2020.pdf
https://womensnetwork.org/wp-content/uploads/2018/10/womens-network.pdf
https://womensnetwork.org/wp-content/uploads/2018/10/womens-network.pdf
https://rm.coe.int/raporti-gender-eng-final/1680a0b187

vazhdon edhe në mesin e vajzave dhe djemve nga komunitetet rom, ashkali dhe egjiptian.6  Situata është 

gjithashtu e rëndë midis personave me nevoja të veçanta, ku 23% e burrave dhe 33% të grave me aftësi 

të kufizuara nuk janë regjistruar kurrë në shkolla.7 Megjithatë, përkundër përfaqësimit të përgjithshëm 

proporcional midis vajzave dhe djemve në shkollimin para-universitar, dhe faktit se më shumë gra ndjekin 

shkollimin e lartë dhe diplomohen në të gjitha Universitetet publike,8  në Kosovë, situata ndryshon me 

shpejtësi sapo ato të hyjnë në tregun e punës me dallime serioze që shfaqen midis grave dhe burrave. 

Gratë vazhdojnë të përbëjnë shumicën e të 

papunësuarve (33.1% krahasuar me 21.5% të burrave) 

dhe shumicën dërrmuese të popullsisë joaktive të 

tregut të punës (78.5% e grave krahasuar me 41.1% të 

burrave).9 Kjo do të thotë se shumica e grave në 

Kosovë nuk janë të punësuara dhe as nuk kërkojnë 

punë. Një nga faktorët kryesorë që kontribuon në 

mosveprimin e grave në tregun e punës është identifikuar të jenë aktivitetet e papaguara të kujdesit 

brenda familjes, duke përfshirë kujdesin për fëmijët, kujdesin për të moshuarit, pastrimin dhe gatimin.10  

Në fakt, gratë në Kosovë shpenzojnë 300% më shumë kohë sesa b  urrat në kujdesin familjar dhe detyrat 

shtëpiake, ndërsa burrat shpenzojnë 400%  më shumë 

kohë në punësim se sa gratë. 11 Papunësia dhe varfëria 

mbeten të larta për pakicat kombëtare, veçanërisht 

romët, ashkalinjtë dhe egjiptianët, megjithëse të dhënat 

e ndara sipas gjinisë për këtë nuk janë të 

disponueshme.12 Për më tepër, gratë dhe burrat mbeten 

të pabarabartë në aspektin e pronësisë. Ndërsa të 

 
6 Komisioni Evropian, Raporti i Progresit i BE-së për Kosovën, 2020,  
7 Ambasada e Suedisë në Prishtinë, Analizë e Varfërisë Multidimensionale, Kosovë 2017, në: 
https://www.sida.se/globalassets/sida/eng/partners/povertytoolbox/kosovo-mdpa.pdf 
8 Agjencia e Statistikave e Kosovës, Statistikat rreth arsimit 2020/2021, at: https://ask.rks-
gov.net/media/6073/education-statistics-20202021.pdf.  
9 Agjencia e Statistikave e Kosovës, Statistikat Sociale, Anketë me Forcën e Punës, Q3, 2020, në: https://ask.rks-
gov.net/media/5859/lfs-q3-2020.pdf  
10 Analizë e Gjinisë në Kosovë, 2018 
11 Millennium Challenge Corporation, Raporti i Kërkimit të Studimit të Forcës së Punës të Kosovës dhe Përdorimit 
të Kohës, 2016, në: https://millenniumkosovo.org/wp-content/uploads/2018/11/MCC-Kosovo-Labor-Force-and-
Time-Use-Study-Final-Research-Report-1.pdf 
12 Ambasada e Suedisë në Prishtinë, Analizë e Varfërisë Multidimensionale, Kosovë 2017, në: 

https://www.sida.se/globalassets/sida/eng/partners/povertytoolbox/kosovo-mdpa.pdf  

“Ne tani jemi në gjendje të hetojmë dhe ndjekim 

penalisht rastet e dhunës në familje shumë më 

mirë sesa më përpara. Këto raste kanë dinamika 

të ndryshme, marrëdhënie të ndryshme autoriteti 

midis viktimës dhe autorit të pandehurit, si dhe 

procedura të ndryshme të mbledhjes së provave 

nga krimet e tjera. ” 

Intervistë me një Prokuror 

“Pozitat vendimmarrëse në shërbimin prokurorial 

kërkojnë angazhim më të madh në punë, me 

orare të zgjeruara dhe të  papritura. Në kulturën 

tonë mbetet akoma e vështirë për ta 

bashkërendaur këtë me punën në shtëpi dhe 

kujdesin për fëmijët, edhe kur bëhet fjalë për 

punën e prokurorëve" 

Intervistë me një Prokuror 

 

https://www.sida.se/globalassets/sida/eng/partners/povertytoolbox/kosovo-mdpa.pdf
https://ask.rks-gov.net/media/6073/education-statistics-20202021.pdf
https://ask.rks-gov.net/media/6073/education-statistics-20202021.pdf
https://ask.rks-gov.net/media/5859/lfs-q3-2020.pdf
https://ask.rks-gov.net/media/5859/lfs-q3-2020.pdf
https://www.sida.se/globalassets/sida/eng/partners/povertytoolbox/kosovo-mdpa.pdf

dhënat më të fundit nuk janë të disponueshme, në vitin 2021 vetëm 18% e të gjitha pronave në Kosovë 

dalin të jenë në pronësi të grave. 13 

Normat dhe qëndrimet shoqërore dhe kulturore vazhdojnë ta mbajnë këtë praktikë, duke pasur parasysh  

se shumica e qytetarëve vazhdojnë të besojnë se gratë nuk duhet të trashëgojnë prona nga familjet e tyre 

të lindjes. Një total prej 35% e qytetarëve deklarojnë se gratë nuk duhet të trashëgojnë pronën, duke 

përfshirë 44.6% të burrave dhe 38% të grave.14   

Dhuna me Bazë Gjinore (GBV), e cila kryesisht synon gratë dhe vajzat, mbetet një nga shkeljet më të 

përhapura, por të nën-raportuara të të drejtave të njeriut në Kosovë. Ndër të tjera kjo përfshin raste të 

dhunës në familje dhe seksuale. Në vitin 2018 janë raportuar vetëm 1533 raste të dhunës në familje,15 

megjithatë, sondazhet anonime zbulojnë se deri në 54% të grave kanë përjetuar një formë të dhunës nga  

partneri intim gjatë jetës së tyre.16 Reagime të dobëta institucionale (nga policia, prokuroria dhe gjykatat), 

stigmatizimi dhe fajësimi i viktimave mbeten faktorë kontribues në nivelin e ulët të raportimit.17 Në 

përgjithësi, është një problem i zinxhirit të drejtësisë, i cili fillon me raportimin dhe veprimin e policisë. 

Përkundër kësaj, sistemi prokurorial ka emëruar dhe specializuar prokurorë mbi dhunën në familje në 

secilën Prokurori Themelore. Këta prokurorë duhet t'i japin përparësi rasteve të dhunës në familje dhe 

kanë ndjekur trajnime se si t'i hetojnë në mënyrë specifike këto raste. Kjo ka kontribuar në një përmirësim 

të performancës së prokurorisë drejt hetimit të rasteve 

të dhunës në familje.18 Hapa të tillë ende nuk janë 

ndërmarrë nga gjykatat. 

Pavarësisht kërkesave të qarta ligjore që kërkojnë 

përfaqësim të barabartë të grave dhe burrave (50%-

 
13Ministria e Mjedisit, Planifikimit Hapësinor dhe Infrastrukturës, uebfaqja e Agjencisë Kadastrale të Kosovës: 
https://akk-statistics.rks-gov.net  
14 Programi për të Drejtat Pronësore (PDP), Anketa Kombëtare për të Drejtat Pronësore në Kosovë, 2015, në: 
https://www.usaid.gov/sites/default/files/documents/1863/1.%20National%20Baseline%20Survey%20for%20Prop
erty%20Rights%20in%20Kosovo.pdf  
15 Donjeta Morina, Dhuna gjinore në Kosovë: Një përmbledhje kritike e reagimit të policisë, 2019, në: 
kgscenter.net/site/assets/files/1742/gender_base_violence_eng-1.pdf  
16 Organizata për Sigurinë dhe Bashkëpunimin në Evropë, Anketa mbi Mirëqenien dhe Sigurinë e Grave në Kosovë, 
2019, at: https://www.osce.org/files/f/documents/d/c/439781.pdf  
17 Qasja në drejtësi e viktimave të dhunës me bazë gjinore në Kosovë: Përfundimi i mosndëshkimit të autorëve të 
krimit”, 2019, në: 
Qasja_në_drejtësi_e_viktimave_të_dhunës_me_bazë_gjinore_në_Kosovë_Përfundimi_i_mosndëshkimit_të_autor
ë_528871.pdf (kipred.org) 
18 Ibid.  

“Po, është e vërtetë që gratë prokurore janë 

shumë pak të përfaqësuara në pozitat 

vendimmarrëse. Por ne nuk paraqesim ndonjë  

përjashtim, sepse gjendja është e njëjtë në të 

gjitha institucionet e tjera publike.”  

Intervistë me një Prokuror 

 

https://akk-statistics.rks-gov.net/
https://www.usaid.gov/sites/default/files/documents/1863/1.%20National%20Baseline%20Survey%20for%20Property%20Rights%20in%20Kosovo.pdf
https://www.usaid.gov/sites/default/files/documents/1863/1.%20National%20Baseline%20Survey%20for%20Property%20Rights%20in%20Kosovo.pdf
https://www.osce.org/files/f/documents/d/c/439781.pdf
http://www.kipred.org/repository/docs/Qasja_n%C3%AB_drejt%C3%ABsi_e_viktimave_t%C3%AB_dhun%C3%ABs_me_baz%C3%AB_gjinore_n%C3%AB_Kosov%C3%AB_P%C3%ABrfundimi_i_mosnd%C3%ABshkimit_t%C3%AB_autor%C3%AB_528871.pdf
http://www.kipred.org/repository/docs/Qasja_n%C3%AB_drejt%C3%ABsi_e_viktimave_t%C3%AB_dhun%C3%ABs_me_baz%C3%AB_gjinore_n%C3%AB_Kosov%C3%AB_P%C3%ABrfundimi_i_mosnd%C3%ABshkimit_t%C3%AB_autor%C3%AB_528871.pdf

50%) në institucionet publike, përfshirë rolet vendimmarrëse, gratë vazhdojnë të jenë të nën-

përfaqësuara në institucionet publike, veçanërisht në pozitat  vendimmarrëse. 19 Gratë janë të nën-

përfaqësuara si në institucionet qendrore ashtu edhe në ato lokale, veçanërisht në pozitat 

vendimmarrëse.20 As institucionet qendrore dhe as ato lokale në Kosovë nuk zbatojnë kërkesat e 

përfaqësimit të barabartë sipas Ligjit për Barazinë Gjinore (LBGJ). Institucionet publike nuk i përmbahen 

kërkesave minimale të respektimit të përfaqësimit të barabartë, e lëre më të shkojnë përtej tyre. Për më 

tepër, çështja gjinore mbetet e pa përfshirë në mënyrë të mjaftueshme në ligje, strategji dhe politika 

zhvillimore, gjë që  kontribuon gjithashtu në kufizimin e përfitimeve të grave nga fondet publike. 21 

Personat me nevoja të veçanta janë gjithashtu të nën-

përfaqësuar në institucionet publike dhe private.22 Ligji për 

aftësimin, riaftësimin profesional dhe punësimin e 

personave me aftësi të kufizuara, parasheh një kuotë të 

detyrueshme sipas së cilës punëdhënësit publikë dhe 

privatë duhet të rekrutojnë një person me nevoja të veçanta për 50 punonjës zbatohet rrallë, përfshirë 

edhe mungesën e mekanizmave të zbatimit dhe gjobave të larta. 23 Sipas Kushtetutës së Republikës së 

Kosovës ndalohet diskriminimi i bazuar në orientimin seksual të një individi. 24 Ligji për Mbrojtjen nga 

Diskriminimi si dhe Ligji për Barazinë Gjinore ndalojnë diskriminimin në bazë të identitetit gjinor dhe 

parashohin mbrojtjen nga diskriminimi. Sidoqoftë, përkundër një kornize mjaft të fortë ligjore, individët 

LGTIQ+ vazhdojnë të përballen me diskriminim dhe stigmatizim në jetën e tyre private dhe profesionale25  

dhe martesat e të njëjtit gjini nuk janë ende të legalizuara.26  

 
19 Kuvendi i Republikës së Kosovës, Ligji Nr.05/L-020 për Barazinë Gjinore,2015, Article 6.8 at: 
https://equineteurope.org/wp-content/uploads/2019/10/Annex-LAW_NO._05_L-020_ON_GENDER_EQUALITY.pdf 
20 Analiza Gjinore e Kosovës, 2018 
21 Agjencia për Barazi Gjinore, Programi i Kosovës për Barazi Gjinore, 2020, at:  https://abgj.rks-
gov.net/assets/cms/uploads/files/AGE%20Kosovo%20Program%20for%20Gender%20Equality%202020-2024.pdf  
22 Kuvendi i Republikës së Kosovës, Ligji Nr. 03/L-019 për Aftësimin Profesionale, Rehabilitimin dhe Punësimin e Personave me 
Aftësi të Kufizuara, 2009, at: https://gzk.rks-gov.net/ActDocumentDetail.aspx?ActID=2620  
23 Ibid.  
24 Kuvendi i Republikës së Kosovës, Kushtetuta e Republikës së Kosovës, neni 24.2, 2008  
25 Për më shumë shih Farnsworth, Morina, dhe Nuhiu, 2018 dhe Qosaj-Mustafa dhe Morina, 2018.  
26 Aktualisht si Ligji për Familjen ashtu edhe Ligji për Gjendjen Civile e përcaktojnë martesën si bashkim mes dy njerëzve të 
gjinive të ndryshme. Sidoqoftë, Kodi Civil aktualisht është duke u hartuar dhe ka potencial për të siguruar barazinë e martesës 
përmes tij.  

"Unë kurrë nuk kam dëgjuar për një kuotë të 

detyrueshme për personat me aftësi të 

kufizuara më parë." 

Anëtar i Sekretariatit, përgjegjës për 

rekrutimin. 

https://abgj.rks-gov.net/assets/cms/uploads/files/AGE%20Kosovo%20Program%20for%20Gender%20Equality%202020-2024.pdf
https://abgj.rks-gov.net/assets/cms/uploads/files/AGE%20Kosovo%20Program%20for%20Gender%20Equality%202020-2024.pdf
https://gzk.rks-gov.net/ActDocumentDetail.aspx?ActID=2620

Gjetjet kryesore analitike   

 

Gjinia dhe Përfshirja në Politikat e Brendshme të Sistemit Prokurorial në Kosovë  
Institucionet dhe politikat nuk janë neutrale ndaj gjinisë. Për shkak të rrethanave të tyre të pabarabarta, 

qasjes në burime, të drejtat dhe mundësitë, gratë dhe 

burrat me prejardhje të ndryshme kanë role, nevoja, 

përparësi dhe përgjegjësi të ndryshme. Mbetet e 

rëndësishme që institucionet publike dhe politikat e tyre 

të brendshme t'i përgjigjen nevojave të ndryshme të 

grave dhe burrave të ndryshëm. Për më tepër, në 

Kosovë, është një kërkesë ligjore që buron nga Ligji për Barazinë Gjinore që një perspektivë gjinore të 

përfshihet në çdo fazë të planifikimit, zbatimit dhe monitorimit të politikave, programeve dhe buxheteve, 

në të gjitha institucionet publike.27Përtej ligjit për barazinë gjinore, asnjë akt nënligjor i brendshëm i 

sistemit prokurorial nuk përmend integrimin gjinor në dokumente dhe politika të tyre. Të dhënat e ndara 

sipas gjinisë mblidhen rregullisht, por ato nuk përdoren 

për hartimin e politikave. Në përgjithësi, strategjitë dhe 

politikat e brendshme të Prokurorisë së Kosovës 

anashkalojnë çështjen gjinore, nuk adresojnë nevojat dhe 

shqetësimet potencialisht të ndryshme të grave dhe 

burrave të ndryshëm. Disa arsye për këtë janë cituar gjatë 

intervistave dhe diskutimeve me prokurorët dhe stafin 

administrativ, duke përfshirë mungesën e njohurive, kapaciteteve, mungesën e politikave të brendshme 

që rregullojnë këtë çështje, mungesën e familjarizimit me konceptin, si dhe mungesën e stafit të trajnuar 

përgjegjës për këtë. Mungesa e familjarizimit dhe njohurive mbi konceptin u kuptua gjatë intervistave, ku 

disa të intervistuar e ngatërruan konceptin e "integrimit gjinor" duke menduar se ajo paraqet kërkesën 

për të pasur një numër të barabartë të grave dhe burrave në procesin e hartimit të politikave.   

Një nga dokumentet kryesore që i mungon perspektiva gjinore është Plani Strategjik i Sistemit Prokurorial 

2019-2021. Në përgjithësi, Strategjia përshkruan një bazë të punës së sistemit prokurorial. Plani strategjik 

përmban katër shtylla, secila me objektivat dhe qëllimet e veta. Plani ka filluar zbatimin në vitin 2019 dhe 

 
27 Shih Ligjin për Barazinë Gjinore, Nenet 1.16 dhe 5.1.3. 

“Termi "neutral ndaj gjinisë" do të thotë që diçka 
nuk lidhet as me gratë as me burrat. Megjithatë, 
ajo që shpesh perceptohet si neutrale ndaj gjinisë, 
shpesh reflekton anashkalimin gjinor në praktikë, 
mos-njohjen e specifikave gjinore.” 

Instituti Evropian për Barazi Gjinore  

“Nuk ekzistojnë kapacitete të brendshme, të 

cilët do të përfshinin një perspektivë gjinore 

dhe gjithëpërfshirëse në politikat dhe 

strategjitë. Është një koncept krejtësisht i ri 

për ne, që nuk referohet në asnjë nga 

trajnimet tona të detyrueshme ose akteve të 

brendshme nën-ligjore." 

Intervistë me një Prokuror   

përfundon në fund të vitit 2021.28 Ky Plan Strategjik në 

përgjithësi është “neutral ndaj gjinisë”, pasi nuk i 

referohet prokuroreve gra ose burra, ose prokuroreve 

apo stafit administrativ me prejardhje nga pakica ose 

nevoja të veçanta. Kapitulli i parë përshkruan 

strukturën institucionale. Megjithatë, ai nuk arrin të 

përmend përkushtimin ndaj barazisë gjinore ose 

diversitetin dhe përfshirjen. Për shembull, ai përmend se KPK-ja përbëhet nga 13 anëtarë, 10 prokurorë 

dhe 3 të tjerë, por nuk përmend kërkesat ekzistuese gjinore dhe gjithëpërfshirëse, as përbërjen gjinore.29 

Të dhënat, informacionet dhe statistikat në Planin Strategjik nuk janë të ndara sipas gjinisë dhe faktorëve 

të tjerë të sfondit. Ndër të tjera, plani përmend numrin e prokurorëve të rekrutuar, transferuar, avancuar 

dhe ata që kanë marrë masa disiplinore, por i mungon informacioni më i thelluar mbi prejardhjen e tyre 

dhe sfidat me të cilat përballen gratë dhe prokurorët jo-shqiptarë gjatë proceseve të rekrutimit ose 

avancimit.  

Prezantimet e katër shtyllave nuk marrin në konsideratë aspektin gjinor dhe nuk përmbajnë informacion 

nga perspektiva gjinore dhe gjithëpërfshirëse. Një perspektivë gjinore duhet dhe mund të ketë qenë e 

përfshirë në të gjitha shtyllat dhe objektivat specifike, veçanërisht ato që lidhen me Shtyllën 1 "Forcimi i 

strukturës dhe kapaciteteve institucionale të sistemit prokurorial", dhe Shtylla 2, "Promovimi i 

Kompetencave dhe Profesionalizmit". Përfundimisht, Plani Strategjik i Sistemit Prokurorial 2019-2021 nuk 

ka arritur që të përfshijë integrimin gjinor, siç parashihet me anë të Ligjit për Barazinë Gjinore. Atij i 

mungon një analizë gjinore për të identifikuar problemet që lidhen me gjininë, përkatësinë etnike dhe 

diversitetin, dhe nuk parashikon veprime konkrete për të trajtuar këto probleme. Rekomandimet 

konkrete dhe të synuara se si të sigurohet perspektiva gjinore dhe gjithëpërfshirëse, që janë përfshirë në 

strategjinë e ardhshme, janë dhënë në pjesën e fundit të këtij raporti tek "Rekomandimet".  

 
28 Shihni pjesën e Rekomandimeve për rekomandime specifike për të kuptuar se çfarë duhet të përfshijë Plani i ardhshëm.  
29 Siç përcaktohet në Nenin 5.3 të Rregullores 06/2020 për Zgjedhjen e Anëtarëve të Këshillit Prokurorial, të paktën 3 nga 
10 prokurorët e përzgjedhur duhet të jenë gra dhe të paktën 1 duhet të jetë jo-shqiptar.  

“Nuk besoj se unë ose kolegët e mi do të kishim 

diçka kundër shtimit të një perspektive gjinore 

dhe gjithëpërfshirëse në strategjinë tonë. Ne nuk 

e kemi konsideruar më parë pasi nuk është ngritur 

asnjëherë si temë nga ne ose nga palët e jashtme 

të interesit" 

Intervistë me një anëtar të KPK-së  

Ekzistojnë tre kode përkatëse të sjelljes për sistemin prokurorial në Kosovë. Kodi i Etikës dhe Sjelljes 

Profesionale për Prokurorët,30 Kodi i Etikës dhe Sjelljes për anëtarët e KPK-së, dhe Kodi i Sjelljes për Stafin 

Administrativ dhe Mbështetës.31  

Kodi i Etikës dhe Sjelljes Profesionale për Prokurorët nuk referon ngacmimin seksual, diskriminimin, 

homofobinë, apo ndonjë gjë që lidhet me gjininë, gratë ose diversitetin. Ai nuk paraqet asnjë qasje të 

tolerancës zero ndaj ngacmimit seksual, komenteve apo shakave seksiste, as nuk krijon procedura të qarta 

të ankesave veçanërisht për ngacmimin seksual, gjë që do të përfshinte gjithashtu një mekanizëm formal 

me një strukturë të balancuar gjinore për të trajtuar këto ankesa.  

Kodi përfshin një nen, i cili thekson se duhet të shmangen 

sjelljet "e tjera" që mund të dëmtojnë nderin dhe 

dinjitetin e Prokurorit të Shtetit. Supozohet se çështjet 

që lidhen me diskriminimin, ngacmimin seksual dhe 

homofobinë bien nën këtë nen. Sidoqoftë, kjo është 

shumë e paqartë dhe duhet të përcaktohet më tej. Nga 

ana tjetër, Kodi i Sjelljes për anëtarët e KPK-së nuk e përmend ngacmimin seksual, por nënvizon se 

anëtarët e KPK-së duhet të shmangin diskriminimin në bazë të gjinisë, përkatësisë etnike, orientimit 

seksual, statusit të aftësisë së kufizuar dhe statusit martesor. Së fundmi, Kodi i Sjelljes për personelin 

administrativ thekson qartë ngacmimin seksual si një fenomen negativ që duhet shmangur nga i gjithë 

stafi mbështetës dhe detyron mbikëqyrësit të kryejnë hetime të menjëhershme në të gjitha rastet e 

raportuara të ngacmimit seksual. Përveç Strategjisë dhe 

Kodit të Sjelljes, Rregulloret e brendshme të sistemit 

prokurorial në Kosovë gjithashtu nuk janë të ndjeshme 

nga perspektiva gjinore dhe përfshirëse. Për shembull, 

Rregullorja Nr. 03/2016 për Transferimin dhe Avancimin 

e Prokurorëve as Rregullorja 07/2015 për rekrutimin dhe 

promovimin e Prokurorëve përmendin kuotat, trajtimin 

preferencial nën kualifikime të barabarta, ose ndonjë 

 
30 Prokuroria e Shtetit, Kodi i Etikës dhe Sjellja Profesionale për Prokurorët, në: https://prokuroria-
rks.org/assets/cms/uploads/files/Dokumente%20Publikime/PSH/Legjislacioni/ANkodet/2019_02_08_082355_Shqip.pd
f  
31 Këshilli Prokurorial i Kosovës, Kodi i Sjelljes për Stafin Mbështetës, në: https://prokuroria-
rks.org/assets/cms/uploads/files/Dokumente%20Publikime/KPK/AkteNenLigjore/Nr.914.2012-
Kodi_i_etikes_profesionale_per_punonjesit_mbeshtetes.pdf  

“Tre kodet e sjelljes nuk janë vetëm të 

ndryshme sepse zbatohen për aktorë të 
ndryshëm (KPK, Prokurorët dhe Stafi). Kodet 
janë gjithashtu të ndryshme sepse janë hartuar 
me mbështetjen e donatorëve të ndryshëm 
dhe nuk janë harmonizuar me njëri-tjetrin”  
  

Një anëtar i Sekretariatit 

 

“Pasi Rregullores i është shtuar edhe një kuotë 

rreth përzgjedhje së anëtarëve të KPK-së, ne 

ishim dëshmitarë të një interesi të shtuar nga 

gratë për të aplikuar. Për mua duket se gratë 

dikur mendonin se nuk do të kishte asnjë shans 

që ato të zgjidheshin për shkak të favorizimit, 

tani ata e dinë se shanset e tyre janë më të larta, 

gjë që ka çuar në më shumë motivim për të 

aplikuar.” 

Intervistë me një anëtari të Sekretariatit 

https://prokuroria-rks.org/assets/cms/uploads/files/Dokumente%20Publikime/PSH/Legjislacioni/ANkodet/2019_02_08_082355_Shqip.pdf
https://prokuroria-rks.org/assets/cms/uploads/files/Dokumente%20Publikime/PSH/Legjislacioni/ANkodet/2019_02_08_082355_Shqip.pdf
https://prokuroria-rks.org/assets/cms/uploads/files/Dokumente%20Publikime/PSH/Legjislacioni/ANkodet/2019_02_08_082355_Shqip.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Nr.914.2012-Kodi_i_etikes_profesionale_per_punonjesit_mbeshtetes.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Nr.914.2012-Kodi_i_etikes_profesionale_per_punonjesit_mbeshtetes.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Nr.914.2012-Kodi_i_etikes_profesionale_per_punonjesit_mbeshtetes.pdf

masë tjetër afirmative të përcaktuar në Ligjin për Barazinë Gjinore dhe Ligji për Mbrojtjen nga 

Diskriminimi. Një përjashtim nga ky rregull është Rregullorja 06/2020 mbi Zgjedhjen e Anëtarëve të 

Këshillit Prokurorial.32 Neni 5.3 i Rregullores thekson se kur ka kandidate gra ose kandidatë nga radhët  jo 

shqiptare, KPK-ja duhet të sigurojë që të paktën 3 nga 10 prokurorët e përzgjedhur të jenë gra dhe të 

paktën 1 të jetë jo shqiptar. Ndërsa ky është një hap pozitiv dhe në drejtimin e duhur, gjë që institucionet 

e tjera nuk e kanë të rregulluar me aktet e tyre të brendshme nënligjore, përfaqësimi i barabartë, siç 

parashihet me anë të Ligjit të Kosovës për Barazi Gjinore, mbetet akoma i ulët, duke mos përmbushur as 

standardet minimale të kërkuara me ligj.  

 

Vendimmarrja dhe përfaqësimi   
 

Femrat janë të nën-përfaqësuara në të gjitha 

institucionet publike në Kosovë, përfshirë edhe 

institucionet gjyqësore siç është sistemi 

prokurorial.33 Aktualisht, të 7 Prokuroritë 

Themelore të Kosovës, Prokuroria e Apelit, 

Prokuroria Speciale dhe Zyra e Prokurorit të 

Shtetit, drejtohen nga meshkuj.34 Deri më tani, 

asnjë femër nuk ka shërbyer në krye të Zyrës së 

Kryeprokurorit të Shtetit të Kosovës dhe as si Kryesuese e 

Këshillit Prokurorial të Kosovës. Përtej nivelit të 

vendimmarrjes, femrat mbesin të nën-përfaqësuara si 

prokurore në nivel vendi (Figura 1). Një shenjë pozitive 

është se në pesë vitet e fundit ka një trend  të qartë të 

rritjes së numrit të femrave prokurore. Ndërsa femrat 

përbënin vetëm 37.4% të prokurorëve në vitin 2018, ky trend është rritur gradualisht në 43% në vitin 

2021. Megjithatë, ka dallime të mëdha mes prokurorive. Disa Prokurori kanë një përfshirje më të lartë të 

 
32 Këshilli Prokurorial i Kosovës, Rregullorja 06/2020 për Zgjedhjen e Anëtarëve të Këshillit, në: https://prokuroria-
rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rre
gullore%20Nr.06.2020%20-
%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-
s%C3%AB.pdf  
33 Analiza gjinore e Kosovës, 2018 
34 Të dhënat e marra përmes faqes së internetit të Prokurorisë Themelore.   

62.6% 59% 58% 57%

37.4% 41% 42%
43%

Figura 1. Prokurorët në Kosovë, 
të ndarë sipas gjinisë 2018-2021

Men Women

“Kur fillova të punojë në Prokurorinë Themelore 

në vitin 2008, ne ishim vetëm 2 gra prokurore. 

Tani jemi 7 dhe rritja e interesimit të femrave dhe 

mundësitë e ofruara në këtë rast kanë qenë 

evidente.”  

 Intervistë me një prokurore  

https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rregullore%20Nr.06.2020%20-%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-s%C3%AB.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rregullore%20Nr.06.2020%20-%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-s%C3%AB.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rregullore%20Nr.06.2020%20-%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-s%C3%AB.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rregullore%20Nr.06.2020%20-%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-s%C3%AB.pdf
https://prokuroria-rks.org/assets/cms/uploads/files/Dokumente%20Publikime/KPK/AkteNenLigjore/Udh%C3%ABzuesit/Rregullore/Rregullore%20Nr.06.2020%20-%20p%C3%ABr%20Zgjedhjen%20e%20an%C3%ABtar%C3%ABve%20prokuror%C3%AB%20t%C3%AB%20KPK-s%C3%AB.pdf

femrave prokurore, të tjerat kanë një nivel 

shumë të ulët. Për shembull, Prokuroria 

Themelore në Gjakovë (përbëhet prej 20% 

prokurore femra), në Prizren (32%) dhe 

Prokuroria e Shtetit (22%), të gjitha kanë numër 

shumë të ulët të grave prokurore, më të ulëta se 

sa kërkohet me anë të Ligjit për Barazi Gjinore. 

Prokuroritë e tjera qëndrojnë shumë më mirë në 

këtë drejtim, Prokuroria Themelore në Gjilan 

(47%), Mitrovicë (50%) dhe Prishtinë (54%).   

Prokuroritë e tjera qëndrojnë diku në mes, por gjithsesi janë nën nivelin e kërkesave për përfaqësim të 

barabartë. Pengesat për përfaqësimin e barabartë të femrave, veçanërisht në pozita vendimmarrëse janë 

të shumta dhe shkojnë përtej sistemit prokurorial. Këta faktorë përfshijnë mungesën e përafrimit me 

kërkesat ligjore për përfaqësim të barabartë dhe 

masat afirmative, kulturën organizative të sistemit 

prokurorial dhe vlerat kombëtare.   

Vlerat dhe kultura kombëtare trajtohen më vonë në 

këtë vlerësim, por vlen të theksohet se shumë nga 

çështjet e përmendura në këtë punim nuk mund të adresohen thjesht nga politika por nga veprimi aktual 

që sfidon normat që janë të përhapura në shoqëri dhe 

gjendjen aktuale. Kjo do të shkojë kundër asaj që 

shihet si e pranuar dhe normale dhe kërkon që 

kampionët e sistemit të sfidojnë vazhdimisht normat 

që janë zhvilluar gjatë një periudhe brezash. Gjatë 

këtij vlerësimi ne aplikuam 3 faktorë në termin 

kulturë që konsideron një qasje më gjithëpërfshirëse 

për identifikimin e shkakut rrënjësor. 

Përqindja e femrave dhe meshkujve prokurorë nga 

komunitetet jo shumicë ka mbetur e njëjtë gjatë katër viteve të fundit (Tabela 1), dhe numri më i madh 

është në Prokurorinë Themelore në Mitrovicë. Neni 20.6 i Ligjit Nr.06/L-56 për Këshillin Prokurorial të 

Kosovës  

“Pengesat për të marrë pozita vendimmarrëse nuk 

vijnë vetëm nga sistemi ynë. Barrierat vijnë edhe nga 

jeta private. Pavarësisht se jemi prokurore, ne ende 

mbajmë barrën e pabarabartë të punës në shtëpi 

dhe kujdesit për fëmijët " 

Intervistë me një prokurore 

përcakton kërkesat e qarta për përfaqësimin e 

prokurorëve joshqiptarë në Kosovë. Prandaj, të 

paktën 15% e të gjithë prokurorëve duhet të 

jenë joshqiptarë dhe të paktën 8% duhet të jenë 

serbë. 35 Në realitet, aktualisht vetëm 7.61% e 

prokurorëve janë serbë, dhe 1.08% nga radhët e 

pakicave jo serbe, duke mos plotësuar kështu kërkesat ligjore.36 

Në lidhje me këtë janë përmendur disa arsye, por kryesorja është se ka mungesë të kandidatëve të 

kualifikuar nga komunitetet jo-shumicë, të cilët në përgjithësi i plotësojnë kërkesat obligative. Megjithatë, 

disa Prokurori të rëndësishme, siç është Zyra e 

Kryeprokurorit të Shtetit dhe Prokuroria e 

Apelit nuk kanë asnjë prokuror serb, 

pavarësisht faktit se kandidatë të kualifikuar 

kishin aplikuar për poste të tilla. 37   Të dhënat 

për personat me nevoja të veçanta janë 

kërkuar nga prokuroria por ata kanë deklaruar 

se nuk ka prokurorë me nevoja të veçanta në asnjë prej prokurorive. Në nivelin e prokurorëve gjithashtu 

nuk zbatohet kuota e detyrueshme për punësimin e 1 punëtori me nevoja të veçanta për çdo të 50-tin 

punëtor.38  

 

 

 
35 Kuvendi i Republikës së Kosovës, Ligji Nr. 06/L-56 për Këshillin Prokurorial të Kosovës, në: https://md.rks-
gov.net/desk/inc/media/67EDFC14-7AC3-4023-9421-2F2213B5F676.pdf  
36 Të dhënat e marra nga Prokuroria e Shtetit. 
37Informacion nga intervistat me disa prokurorë.   
38 Ibid.  

Tabela 1. Prokurorët në Kosovë, të ndarë sipas gjinisë dhe 
përkatësisë etnike 

Viti 2018 2019 2020 2021 

Numri i prokurorëve  182 197 190 190 

Përqindja e pakicave 
meshkuj 3.3% 3.0% 3.2% 3.2% 

Përqindja e pakicave të 
grave 5.5% 5.6% 5.3% 4.7% 

“Problemi nuk fillon në nivelin e Prokurorëve. Ai fillon 

dhe duhet të trajtohet shumë, shumë më herët. Ekziston 

një numër i ulët i studentëve të drejtësisë me prejardhje 

nga pakicat. Ekziston një numër shumë i ulët i 

bashkëpunëtorëve profesionistë dhe zyrtarëve ligjorë që 

nuk janë shqiptarë. 

Intervistë me një anëtar të Sekretariatit. 

“Ne gjithmonë kemi pasur probleme me rekrutimin e prokurorëve jo-shqiptarë, veçanërisht jo-serbë. Nuk ka vështirësi 

procedurale, problemi qëndron vetëm në mungesën e kandidatëve, përfshirë mungesën e kandidatëve të kualifikuar. 

Nuk jam i sigurt se çfarë mund të bëjmë ne si Prokurori në këtë rast. Problemi është diku tjetër. Ne jemi të detyruar 

t'u japim përparësi komuniteteve pakicë në rastet e kualifikimeve të barabarta, dhe ne do ta bëjmë atë. " 

Intervistë me një person nga administrata.  

https://md.rks-gov.net/desk/inc/media/67EDFC14-7AC3-4023-9421-2F2213B5F676.pdf
https://md.rks-gov.net/desk/inc/media/67EDFC14-7AC3-4023-9421-2F2213B5F676.pdf


                                                                 

 

20 
 

Përfaqësimi dhe vendimmarrja në komisione 

Për më tepër, gratë prokurore janë të nën-

përfaqësuara si anëtare të komisioneve dhe si 

drejtuese të komisioneve. Në periudhën 2016-2021 

janë formuar 11 komisione, me 33 anëtarë në total. 

Gratë përbënin 39.4% të anëtarëve, ndërsa burrat 

60.6% të anëtarëve të komisioneve. Këtu përsëri, gratë 

mbeten të nën-përfaqësuara në rolet vendimmarrëse, 

pasi 63.6% e komiteteve drejtohen nga burrat dhe 

vetëm 36.4% nga gratë. Nga të gjithë anëtarët e 

komisioneve, 12.1% ishin prokurorë jo-shqiptarë, 

ndërsa vetëm 1 komision (9.1%) kryesohej nga një 

prokuror jo-shqiptar. Situata në përgjithësi kërkon përmirësim, por është më mirë se në institucionet e 

tjera publike. Problemi i vërtetë shfaqet kur shikojmë komisionet individuale, disa prej të cilave përbëhen 

tërësisht nga prokurorë meshkuj, përfshirë Komisionin për Vlerësimin e Performancës. 

Mundësi dhe avancime të barabarta  

Në përgjithësi, më shumë avancohen meshkujt se sa 

femrat në të gjitha prokuroritë e Kosovës. Gjatë 

periudhës 2018-2021 meshkujt u avancuan brenda 

sistemit prokurorial në 76.4% të rasteve. Faktori kryesor 

që ka kontribuuar në këtë drejtim, duket në radhë të parë 

të jetë numri i ulët i aplikimeve për avancim nga radhët e 

prokuroreve femra. Për shembull, në vitin 2018 vetëm 5 

gra aplikuan për avancim, krahasuar me numrin e 

prokurorëve meshkuj që ishte 20, dhe në vitin 2020 aplikuan vetëm 9 femra, krahasuar me numrin e 

prokurorëve meshkuj që ishte 17. Prokuroret femra përmendën në mënyrë të përsëritur disa arsye për 

këtë, duke përfshirë mungesën e mbështetjes dhe inkurajimit nga institucioni, mungesën e mbështetjes 

nga anëtarët e familjes dhe mungesën e mundësive të balancimit mes punës dhe jetës private, kur merren 

parasysh përgjegjësitë e kujdesit të grave jashtë punës. Në të vërtetë, hulumtimet tregojnë se abuzimi 

"Ne kemi disa kolegë në pozicione 

vendimmarrëse të cilët kanë kaluar si nëpër ferr 

për të arritur atje dhe po ashtu kanë kaluar nëpër 

ferr ndërsa ishin atje. Ne nuk jemi të inkurajuar 

dhe të mbrojtur sa duhet nga institucioni. Media 

sulmon gratë ndryshe dhe në shumë raste edhe 

më shumë. Pse do të përpiqeshim të përparonim 

dhe të bëheshim figura publike pa ndonjë garanci 

mbrojtjeje? ” 

Intervistë me një prokurore  

 

Komisione të drejtuara nga burra  
Komisione të drejtuara nga gratë  

 

63.60%
36.40%

Figura 2. Kryesuesit 
e Komisioneve në 
periudhën 2016-
2021, të ndarë …

Committee's chaired by men

Committee's chaired by women

online i grave në Kosovë i dekurajon ato shumë që të angazhohen në jetën politike dhe publike.39 

Prokurorët, veçanërisht ata që ndodhen në pozita vendimmarrëse, shndërrohen automatikisht në figura 

publike. 

Ndërsa interesi i ulët i grave për procedurat e avancimit 

është arsyeja kryesore për mungesën e përparimit të tyre, 

ka faktorë të tjerë që kontribuojnë në këtë. Për shembull, 

proceset e avancimit nuk janë mjaftueshëm të ndjeshme 

ndaj gjinisë. Siç u përmend më lart, Komisioni për 

Vlerësimin e Performancës, padyshim një nga komisionet 

më të rëndësishme pranë sistemit prokurorial, me aftësinë 

për të ndërtuar ose shkatërruar karrierën, nuk përfshin perspektivën e një prokurore femër brenda tij. 

Nga njëra anë kjo shkon kundër kërkesave për përfaqësim të barabartë në komisione, siç është e 

përcaktuar me Ligjin për Barazinë Gjinore. Ndërsa nga ana tjetër, edhe pse ende nuk ka kërkime mbi këtë 

temë, dëshmitë subjektive sugjerojnë se gratë gjykohen më ashpër nga panelet e vlerësimit të cilat 

përbëhen vetëm nga meshkuj gjatë intervistave që lidhen me performancën e tyre të punës.40 Megjithatë, 

çështja e vlerësimit të performancës shkon përtej përbërjes gjinore të paneleve të vlerësimit. Në 

përgjithësi prokurorët nuk besojnë se mbajnë paragjykime gjinore veçanërisht jo gjatë proceseve të 

rekrutimit dhe avancimit. 41 I intervistuari nga prokuroria, nënvizoi se ata fokusohen në merita dhe vetëm 

në merita, dhe gjinia dhe përkatësia etnike nuk luajnë asnjë rol në vendimet e tyre, sepse gratë dhe burrat 

janë të njëjtë. Ky këndvështrim është mjaft problematik. Hulumtimet e fundit tregojnë se komisionet që 

nuk besojnë dhe nuk pranojnë paragjykimet e tyre gjinore përfundojnë duke promovuar më pak gra. 42  

Nga ana tjetër, komisionet që kanë njohuri mbi rolet gjinore, normat, barrierat me të cilat përballen gratë, 

avancojnë një numër të barabartë të grave dhe burrave. 43 

Për më tepër, një studim i fundit i botuar në American Sociological Review tregon se paragjykimet gjinore 

shpesh formojnë vlerësimet e performancës, sepse sjellje të ngjashme perceptohen ndryshe bazuar në 

 
39 Shqipe Gjocaj, Fshi Profilin: Abuzimi Online i Grave të Kosovës që i kushton Demokracisë, 2021, at: 
https://balkaninsight.com/2021/08/25/delete-profile-online-abuse-of-kosovo-women-costing-democracy/ 
40 Intervista me gra prokurore, gra nga sekretariati dhe gra në strukturat administrative të shërbimit të prokurorisë.  
41 Shih kapitullin mbi "Kulturën Organizative" më poshtë.  
42 Isabelle Regner et al “Komisione me paragjykime të nënkuptuara promovojnë më pak gra kur nuk besojnë se ekziston 
paragjykimi gjinor" - In Nature Human Behavior, 2019 
43 Ibid.  

“Provat tona sugjerojnë se kur njerëzit 

pranojnë se gratë mund të përballen me 

barriera, ato janë më të afta të lënë mënjanë 

paragjykimet e tyre. Kur komisionet pranojnë 

paragjykimet e tyre të mundshme, ata 

promovojnë një numër të barabartë të grave 

dhe burrave.”  

  Regner et al, 2019 

faktin nëse punëtori i cili i nënshtrohet një vlerësimi është një burrë apo një grua. 44 Studimi gjithashtu 

zbulon se paragjykimi gjinor është edhe më i lartë kur bëhet fjalë për pozitat drejtuese.45 

Për të anashkaluar çështjen e paragjykimeve të 

pavetëdijshme gjinore nga vlerësuesit, 

proceset dhe format e vlerësimit duhet të 

lidhen rreptësisht vetëm me performancën dhe 

të lënë sa më pak hapësirë për rishikimin 

subjektiv, përfshirë kriteret e qarta të aplikuara 

në mënyrë të vazhdueshme për të gjithë 

punëtorët. Procedura e vlerësimit në sistemin 

prokurorial është e përcaktuar qartë. Format e 

vlerësimit përqendrohen në faktorët 

profesionalë dhe objektivë, duke përfshirë disa 

sasiore specifike (krahasimi i numrit të 

aktakuzave të miratuara dhe të refuzuara, numri i ankesave të miratuara, numri i mjeteve juridike të 

jashtëzakonshme të miratuara, etj.) dhe treguesit cilësor (aftësia për të filluar dhe pezulluar hetimet, 

aftësinë për të mbrojtur çështjen para gjykatës, njohuri dhe arsyetim ligjor, etj.). 46 Në përgjithësi, format 

e vlerësimit janë shumë të mira, dhe fokusohen në faktorët profesionalë. Sidoqoftë, formulari i vlerësimit 

gjithashtu ka disa faktorë subjektivë, të cilët mund të përdoren për të vlerësuar ndryshe aftësitë e grave 

në krahasim me burrat për shkak të potencialisht lënë hapësirë për paragjykime gjinore të pavetëdijshme 

nga vlerësuesit. Pyetja nëse prokurorët kanë "një personalitet të fortë dhe vetëkontroll" për shembull, 

mund të interpretohet ndryshe bazuar në faktin nëse prokurori është mashkull ose femër. Pyetja nëse 

"prokurorët marrin pjesë në aktivitete të tjera në mënyrë vullnetare për të zëvendësuar kolegët", 

gjithashtu nuk është shumë e përshtatshme, pasi injoron përgjegjësitë më të larta private të grave jashtë 

punës, të cilat mund të ndikojnë në gatishmërinë dhe aftësinë e tyre për të marrë përgjegjësi shtesë, etj.  

 

 

 
44 Shelley J Correl et për American Sociological Review, “Brenda Kutisë së Zezë të Jetës Organizative: Gjuha Gjinore e Vlerësimit të 
Performancës” 2020 
45 Ibid.  
46 Shqyrtimi i draft formularit të vlerësimit të siguruar nga Prokuroria e Shtetit  

 

- Cili është dallimi në mes të qenit pohues dhe agresiv?  

- Gjinia juaj.  

Burimet Njerëzore dhe Diversiteti   

Sa i përket stafit administrativ në prokurori të 

ndryshme, situata duket krejt ndryshe. Në 

përgjithësi, burrat janë të nën-përfaqësuar në 

radhët e personelit administrativ në të gjitha 

prokuroritë e Kosovës, me përjashtim të 

Prokurorisë Themelore në Pejë, pa ndonjë 

tendencë të dukshëm për përmirësim (Figura 2). 

Përsëri, gratë janë të nën-përfaqësuara në 

pozicionet vendimmarrëse në administratë, ku 

vetëm 41% prej 44 personave në pozita 

vendimmarrëse janë femra, ndërsa 59 % 

meshkuj.  

Përqindja e personelit administrativ të 

grave dhe burrave nga komunitetet jo 

shumicë ka mbetur e njëjtë gjatë katër 

viteve të fundit (Tabela 2), dhe numri më i 

madh është në Prokurorinë Themelore në 

Mitrovicë. Përqindja në Mitrovicë ndikon 

në tablonë e përgjithshme, sepse nëse shikohet në hollësi disa Prokurori mbeten prapa në rekrutimin e 

pakicave sa i përket stafit administrativ. Këtu përfshihen Prokuroritë Themelore në Prizren (1 pakicë), 

Prokuroria Speciale (1 pakicë), Zyra e Kryeprokurorit të Shtetit (0 pakica), Prokuroria Themelore në Gjilan 

(0 pakica), dhe Prokuroria Themelore në Gjakovë (0 pakica). Ngjashëm, janë kërkuar të dhëna rreth 

gjendjes për personat me nevoja të veçanta, por ata kanë deklaruar se nuk ka staf administrativ me nevoja 

të veçanta në asnjë prej prokurorive. Në nivelin e stafit administrativ, ngjashëm si në rastin e prokurorëve, 

nuk zbatohet kuota e detyrueshme për punësim të 1 punëtori me nevoja të veçanta për çdo 50 punëtor 

të punësuar.47 Dëshmitë sugjerojnë se ka persona me nevoja të veçanta, por ata nuk e deklarojnë veten 

si të tillë. 

 

 
47 Ibid.  

Tabela 2. Stafi Administrativ në Prokuroritë në Kosovë të ndara sipas gjinisë 

dhe përkatësisë etnike 

Viti 2018 2019 2020 2021 

Numri i stafit administrativ  
449 506 500 488 

Përqindja e burrave nga pakicat 3.6% 3.2% 3.2% 3.3% 

Përqindja e grave nga  pakicat 6.2% 5.7% 6.0% 6.1% 

 

   Burra    Gra 

42.1% 42.5% 41.6% 41.2%

57.9% 57.5% 58.4% 58.8%

0.0%

20.0%

40.0%

60.0%

80.0%

2018 2019 2020 2021

Figura 3. Stafi Administrativ në 
Prokuroritë, i ndarë sipas gjinisë

Men Women



                                                                 

 

24 
 

Kultura Organizative dhe Barazia Gjinore  
 

Kultura organizative i referohet, normave, vlerave, 

besimeve, qëndrimeve dhe supozimeve që ndikojnë në 

ndërveprimin dhe sjelljen e grave dhe burrave brenda një 

organizate të caktuar. Edhe pse kultura organizative është 

një element thelbësor kur merret parasysh barazia gjinore, 

është e rëndësishme të theksohet se vlerat kombëtare 

janë ato që në fund të fundit i shtyjnë përpara fenomenet. Këto janë jashtëzakonisht të vështira për t'u 

ndryshuar. Sjellja në nivelin organizativ megjithatë është një temë e lehtë për t'u trajtuar dhe mund të 

trajtohet me një udhëheqje efektive dhe të vetëdijshme. Tradicionalisht studimi i organizatave ka qenë 

"neutral ndaj gjinisë". Çfarë do të thotë kjo në praktikë, është se analizat organizative në aspektin gjinor 

janë kryer nga një perspektivë, kulturë dhe ligjërim mashkullor.48 Sidoqoftë, kultura organizative është 

larg aspektit neutral gjinor, me supozime rreth gjinisë që qëndrojnë në themel të ndërveprimeve të 

përditshme dhe madje janë pjesë e dokumenteve dhe kontratave të brendshme të përdorura për 

ndërtimin e institucioneve dhe organizatave. 49 

Kultura organizative brenda sistemit prokurorial në Kosovë 

nuk është e ndjeshme ndaj gjinisë. Së pari, njohuritë e 

brendshme mbi politikat gjinore dhe gjithëpërfshirëse janë 

mjaft të ulëta. Njohuritë mbi masat afirmative janë shumë 

të ulëta dhe nuk dihet shumë se është një kërkesë ligjore 

që buron nga ligji për barazinë gjinore. Persona të ndryshëm të intervistuar theksuan rëndësinë e 

"meritokracisë" vetëm dhe nuk kuptuan se çfarë janë masat afirmative, as kur dhe si duhet të zbatohen 

gjatë proceseve të rekrutimit dhe avancimit. Masat e përgjithshme afirmative nuk kuptohen dhe 

kritikohen plotësisht nga gratë dhe burrat në Kosovë, përfshirë kuotat zgjedhore. Zyrtarët e intervistuar 

të cilët treguan këto qëndrime nuk kishin marrë kurrë trajnim mbi gjininë dhe përfshirjen. Në fakt, nuk ka 

trajnime të detyrueshme gjinore dhe përfshirëse në sistemin e prokurorisë, për prokurorët dhe as për 

personelin administrativ. Kjo është mjaft problematike sepse, siç u theksua në kapitullin "Mundësitë e 

Barabarta" më lart, moskuptimi dhe mospranimi imundësisë së paragjykimeve gjinore çon në promovimin 

 
48 Fiona Wilson, “Teoria Organizative: Të verbër dhe të shurdhër ndaj gjinisë? ” Organizata Studime, Vol. 17 Nr. 15, 1996.  
49 Acker, Joan. “Hierarchies, Jobs, Bodies: Një teori e organizatave gjinore. ” Gjinia dhe Shoqëria, Vol. 4, Nr. 2, 1990, ff. 139–158. JSTOR, 
www.jstor.org/stable/189609. Accessed 28 Aug. 2021.  

“Institucioni ynë nuk bën diskriminim. 
Proceset tona të rekrutimit dhe avancimit 
bazohen vetëm në merita, ne nuk i shohim 
kandidatët në bazë të gjinisë apo etnisë. ” 

Stafi administrativ në pozitë drejtuese  

“Ndryshimi i kulturës organizative dhe heqja 
e stereotipave në profesionin juridik është 
thelbësore për tërheqjen dhe ruajtjen e 
fuqisë punëtore të balancuar gjinore brenda 
gjyqësorit.” 

    OECD 

 

http://www.jstor.org/stable/189609.%20Accessed%2028%20Aug.%202021

e më pak grave, ndërsa njohuria rreth roleve gjinore dhe barrierave me të cilat përballen gratë, krijon më 

shumë barazi në procedurat e avancimit.50  

Nuk ka persona përgjegjës për çështje gjinore dhe trajtimi 

i çështjeve që lidhen me gjininë, të drejtat e njeriut dhe 

diversitetin nuk është në përshkrimin e punës së askujt 

brenda sistemit prokurorial. Të kesh zyrtarë të barazisë 

gjinore është vetëm një kërkesë për ministritë dhe 

komunat, megjithatë, konsiderohet si praktika më e mirë të kesh dikë brenda vendit me njohuri dhe aftësi 

mbi barazinë gjinore, integrimin gjinor dhe analizën gjinore. Ekziston një Forum i Grave Prokurore dhe 

Gjyqtare që është regjistruar si një shoqatë e pavarur. Në përgjithësi, Forumi synon të mbështesë 

avancimin dhe fuqizimin e grave në sistemin gjyqësor.51 Kjo bëhet përmes disa aktiviteteve, përfshirë 

inkurajimin dhe fuqizimin e grave gjyqtare dhe prokurore për të kërkuar avancim, duke mbështetur 

iniciativat që rrisin politikat e ndjeshme ndaj gjinisë në sistemin gjyqësor, duke i mentoruar prokurorët, 

gjyqtarët dhe avokatët e rinj për të kapërcyer pengesat dhe për të përparuar në karrierën e tyre, duke 

avokuar për më shumë ekuilibër mes punës dhe jetës private.52 

Të kesh një grup mbështetës me gra profesioniste të së njëjtës fushë mund të çojë në përmirësime gjinore 

dhe gjithëpërfshirëse brenda prokurorisë, sepse një grup i organizuar dhe formal avokues ka më shumë 

gjasa të ketë sukses sesa gratë individuale. Fatkeqësisht, pas një periudhe i të qenit shumë aktiv në 

periudhën 2019 - 2020, aktivitetet e Forumit janë shuar, kryesisht për shkak të mungesës së fondeve të 

jashtme. 53 Mungon njohuria, kapacitetet dhe interesi për të rritur diversitetin e institucionit, edhe pse kjo 

është një kërkesë ligjore që rrjedh nga ligje të ndryshme vendore. Ekziston një besim i zakonshëm në të 

gjithë institucionin se situata është jashtë dorës së tyre dhe personat me aftësi të kufizuara dhe 

joshqiptarët thjesht nuk janë të kualifikuar sa duhet për të marrë pozita të tilla.  

Vazhdon të ketë besime dhe qëndrime të brendshme të përhapura, jo domosdoshmërish të kodifikuara, 

por që pengojnë seriozisht aftësinë e grave për të hyrë dhe lulëzuar në pozita udhëheqëse. Lidershipi, në 

mënyrë indirekte i reziston përpjekjeve për të siguruar barazinë dhe diversitetin gjinor. Për shembull, 

personat në pozita drejtuese kundërshtuan fuqimisht përmendjen e masave afirmative (siç detyrohen nga 

 
50 Isabelle Regner et al" Komisione me paragjykime të nënkuptuara promovojnë më pak gra kur nuk besojnë se ekziston 

paragjykimi gjinor" " In Nature Human Behavior, 2019  
51 Statuti i Shoqatës së Grave Gjyqtare dhe Prokurore, 2019.  
52 Ibid.  
53 Intervistë me Prokuroren, anëtare e forumit. 

"Udhëheqja këtu nuk interesohet aq shumë 

për përfshirjen sociale. Ajo ka përparësi 

vetëm kur është një kërkesë strikte ligjore, 

kur është e detyrueshme për ta. " 

Intervistë me një prokuror 

ligji për barazinë gjinore dhe ligji për mbrojtjen nga diskriminimi) në politikat e brendshme që lidhen me 

rekrutimin, avancimin dhe transferimin.54 Kjo rezistencë vjen kryesisht nga mungesa e njohurive mbi 

masat afirmative, barazia gjinore, diversitetin dhe kërkesat ligjore kombëtare për gjininë dhe 

gjithëpërfshirjen. Disa shembuj  në lidhje me këtë janë dhënë gjatë rrjedhës së këtij hulumtimi. Një 

shembull thekson se statusi martesor i një prokuroreje u përmend si një element negativ gjatë shqyrtimit 

të aplikimit të saj si drejtuese e njërës prej Prokurorive. Një shembull tjetër i cituar nga disa të intervistuar 

ka përmendur se gjatë përzgjedhjes së kryeprokurori në vitin 2019, dhe vendimi ishte midis një burri dhe 

një gruaje, ku të dy i plotësonin kualifikimet, u konsiderua se ajo Prokurori e veçantë kishte probleme të 

mëdha që mund zgjidheshin vetëm me një "dorë të fortë" – me fjalë të tjera nga “dora e një burri”.  

Së fundmi, duhet të theksohet se përkundër këtyre problemeve të vazhdueshme situata është 

përmirësuar dukshëm në dekadën e fundit, sidomos kur bëhet fjalë për kulturën organizative. Përveç 

përmirësimeve në përfaqësim, mundësi dhe qasje në pozicionet drejtuese, kultura e përgjithshme është 

bërë më e pranueshme ndaj grave prokurore, përfshirë gratë në pozita vendimmarrëse. Për sa i përket 

diversitetit etnik, situata është përmirësuar, megjithëse ka hapësirë të mjaftueshme për përmirësim. 

 

  

 
54 Intervistë me personat e pranishëm në takimin ku u diskutua projekt rregullorja   

“Situata është përmirësuar në mënyrë 
drastike. Në vitin 2008 një zyrtar policie hyri në 
zyrën time, i cili nuk kishte as kartelë 
identifikimi të emrit dhe më pyeti se ku mund 
të gjenin një prokuror. Ata e dinin që ishin në 
zyrën e prokurorit, por thjesht nuk mund ta 
imagjinonin që një grua e re të ishte caktuar në 
rolin e prokurores. Kjo nuk do të ndodh kurrë 
tani ”. 

  Intervistë me një prokurore 

 

 

“Kolegët që vlerësoj dhe respektoj më shumë 
si dhe miqtë e mi më të ngushtë në sistemin 
tonë janë nga komunitete të tjera. 
Bashkëpunimi, kolegiialiteti dhe shoqërimi 
janë në nivelin më të lartë të mundshëm. 
Përvojat tona duhet të shërbejnë si shembull 
që diversiteti etnik nuk është pengesë për 
ndershmërinë dhe drejtësinë dhe se 
bashkëpunimi ynë vetëm forcon dhe fuqizon 
sistemin. " 

Intervistë me një prokuror 

  Interview with Prosecutor  

Rekomandime  
Rekomandime për KPK-në dhe Zyrën e Kryeprokurorit të Shtetit: 

1) KPK-ja duhet të punojë ngushtë me Akademinë e Drejtësisë për të siguruar trajnime të detyrueshme 

mbi çështjet gjinore dhe gjithëpërfshirjen për të prokurorët dhe personelin ekzistues dhe ata të rinj, 

përfshirë edhe ata në pozita udhëheqëse.  

• Trajnimet duhet të përfshijnë ndër të tjera tema 

të tilla si normat gjinore, rolet gjinore, situata 

aktuale mbi gjininë në/barazinë dhe diversitetin 

në Kosovë, kërkesat ligjore për barazinë gjinore, 

diversitetin, përfaqësimin e barabartë, analizën 

gjinore, të dhënat e ndara gjinore dhe 

integrimin gjinor. 

• Trajnime më të shkurtra dhe freskuese për 

personelin ekzistues dhe prokurorët duhet të 

ofrohen në baza periodike, çdo dy vjet. 

• Trajnimet duhet të ofrohen nga ekspertë 

gjinorë dhe gjithëpërfshirës me ekspertizë të 

madhe në këto tema. Akademia e Drejtësisë 

duhet të rekrutojë një ekspertizë të tillë të 

jashtme. 

• Për të zvogëluar rrezikun e mos absorbimit të 

njohurive përkatëse nga ana e prokurorëve dhe 

personelit mbështetës, komisioni për 

vlerësimin e performancës duhet të marrë në 

konsideratë vlerësimin e njohurive dhe qëndrimeve mbi barazinë gjinore dhe gjithëpërfshirjen. 

2) Konsiderojeni ose punësimin ose emërimin e një stafi ekzistues dhe modifikimin e përshkrimit të 

punës së tyre për të përfshirë në përshkrimin e punës së tyre detyrat rreth "pozitës së zyrtarit përgjegjës 

për çështjet gjinore dhe gjithëpërfshirjen".  

• Stafi i përzgjedhur duhet të kontaktojë Agjencinë për Barazi Gjinore për t'u specializuar në çështjet 

gjinore dhe gjithëpërfshirjen, në mënyrë që sistemi prokurorial të mos kërkojë mbështetje të 

jashtme në të ardhmen. 

Përgjegjësitë që mund të përfshihen në 

përshkrimin e punës për pozitën e zyrtarit 

përgjegjës për çështjet gjinore dhe 

gjithëpërfshirjen  

- Siguron që prokurorët dhe stafin informohen 

rreth udhëzimeve mbi barazinë gjinore dhe 

gjithëpërfshirjen 

- Siguron që perspektiva gjinore përfshihet në 

dokumentet dhe aktet nënligjore të politikave 

të brendshme 

- Siguron që të dhënat e ndara sipas gjinisë dhe 

faktorëve të tjerë të mblidhen dhe të përdoren 

për hartimin e politikave të brendshme 

- Inkurajon kolegët që të promovojnë barazinë 

gjinore në veprimet e përditshme 

- Ndërton kapacitete përmes trajnimit dhe 

mentorimit të anëtarëve të tjerë të stafit. 

- Komunikon rregullisht me kolegët dhe 

prokurorët për çështje që lidhen me barazinë 

gjinore, mundësitë e barabarta, diversitetin, 

gjithëpërfshirjen dhe diskriminimin gjinor. 

- Harton dhe paraqet vlerësimin vjetor për 

çështjet gjinore dhe gjithëpërfshirjen para KPK -

së (Shih rekomandimin 4) 

• Organizatat e grave siç është Rrjeti i Grave të Kosovës duhet të kontaktohet për të ofruar trajnime 

shtesë për zyrtarin përgjegjës për çështjet gjinore dhe gjithëpërfshirjen, nëse është e nevojshme. 

• Disa rreziqe duhet të merren parasysh gjatë emërimit ose rekrutimit të zyrtarit përgjegjës për 

çështjet gjinore dhe gjithëpërfshirjen. Të kesh zyrtar të brendshëm përgjegjës mbi barazinë gjinore nuk 

i shfajëson të gjithë të tjerët nga përgjegjësitë që lidhen me gjininë dhe gjithëpërfshirjen. 

• Ndërsa zyrtari përgjegjës i caktuar/rekrutuar duhet të punojë me një përfaqësues (gra dhe burra) 

nga të gjitha departamentet, për të siguruar barazinë gjinore dhe çështjet që lidhen me 

përfshirjen, ata trajtohen në mënyrë specifike në të gjitha departamentet dhe divizionet. 

• Për më tepër, çështjet që lidhen me gjininë dhe gjithëpërfshirjen, duhet të shtohen në 

përshkrimet e vendeve të punës të të gjithë stafit dhe prokurorëve në pozicionet drejtuese. 

3) Sigurohuni që të gjitha strategjitë e brendshme, politikat, rregulloret dhe aktet nënligjore përfshijnë 

në to perspektivën gjinore, siç kërkohet përmes Ligjit Nr. 05/L-020 mbi Barazinë Gjinore. 

• Të sigurohet që të rriten kapacitetet e personave të përfshirë në hartimin dhe miratimin e 

politikave dhe akteve nënligjore të reja lidhur me integrimin gjinor  brenda këtyre politikave. 

Fokusi i veçantë duhet të jetë në Komisionin për Çështje Normative dhe KPK-në. 

• Të sigurohet që të gjitha politikat hartohen duke përdorur analiza gjinore dhe të dhëna të ndara 

sipas gjinisë, duke adresuar nevojat dhe shqetësimet e ndryshme të grave dhe burrave të 

ndryshëm. Këto të dhëna janë tashmë të disponueshme, por aktualisht nuk përdoren për hartimin 

e politikave. 

• Të sigurohet që Strategjia e re e KPK-së të përfshijë një perspektivë gjinore dhe gjithëpërfshirëse. 

Strategjia e ardhshme mund të nxjerrë në pah disa nga gjetjet e këtij raporti dhe mund të shtojë 

disa nga rekomandimet e dhëna këtu si veprime që do të përmbushen gjatë tre viteve të 

ardhshme. Strategjia gjithashtu duhet të përcaktojë tregues të ndjeshëm gjinorë, bazat dhe 

objektivat që do të zbatohen dhe raportohen. Për këtë pikë dhe pikat e mëposhtme për 

ndryshimin e akteve nënligjore, aktualisht nuk ka kapacitete të brendshme për ta bërë këtë, dhe 

për këtë arsye është e nevojshme të kërkohet ndihmë nga jashtë, përfshirë edhe ndihmën e 

projektit tonë. Nëse rekomandimet e mësipërme merren parasysh (për ngritjen e kapaciteteve 

dhe caktimin e zyrtarit përgjegjës për çështje gjinore), atëherë kapacitetet e brendshme do të 

ekzistojnë në të ardhmen. 

• Ndryshimi i Kodit të Sjelljes për Prokurorët dhe Kodi i Sjelljes për KPK-në për t'iu referuar 

ngacmimit seksual dhe për të përcaktuar procedurat konkrete të ankesave. Të dy kodet duhet të 

përfshijnë nenet 18.1, 18.2 dhe 18.3 tashmë të përshkruara në Kodin e Sjelljes për Stafin 

Administrativ. 

• Të ndryshohet të gjitha rregulloret që lidhen me Rekrutimin (e personelit dhe prokurorëve), 

transferimin dhe avancimin, për t'iu referuar Masave Afirmative siç përcaktohen në Ligjin Nr. 

05/L-020 për Barazinë Gjinore dhe Ligjin Nr. 05/L-020 për Mbrojtjen nga Diskriminimi. Në mënyrë 

të veçantë, ne sugjerojmë që Vendimi për rishikimin dhe ndryshimin e rregulloreve të brendshme 

të merret këtë vit gjatë takimit vjetor të planit të punës të Komisionit për Çështje Normative. 

• Të ndryshohen të gjitha rregulloret që lidhen me rekrutimin për të shtuar kuotën e detyrueshme 

të punësimit të 1 personi me aftësi të kufizuara për çdo të 50-tin punëtor të punësuar, siç kërkohet 

me Ligjin Nr. 03/L-019 për aftësimin profesional, rehabilitimin dhe punësimin e personave me 

aftësi të kufizuara. 

4) Të institucionalizohet një vlerësim vjetor të çështjes gjinore dhe gjithëpërfshirjes, i cili do të jetë i 

ngjashëm me analizimin vjetor të angazhimit, progresit të arritur dhe sfidave të mbetura. Vlerësimi 

duhet të përfshijë një Plan Veprimi vjetor që thekson prioritetet për vitin e ardhshëm, i cili duhet të 

jetë në përputhje me strategjinë e KPK-së. Plani i Vlerësimit dhe Veprimit duhet të rishikohet dhe 

miratohet çdo vit nga KPK-ja. 

5) Të përmirësohet përfaqësimi i barabartë midis grave dhe burrave (me prejardhje të ndryshme) në të 

gjitha nivelet e vendimmarrjes brenda sistemit prokurorial. 

• Të përmirësohet njohuria e personave të burimeve njerëzore në lidhje me masat e përkohshme 

afirmative të parashikuara me anë të Ligjit për Barazinë Gjinore dhe mënyrat praktike në të cilat 

këto mund të përdoren në përputhje me Ligjin për Shërbyesit Civil. 

• Të bashkëpunohet me Ministrinë e Drejtësisë për të kryer fushata ndërgjegjësimi mbi përfitimet 

dhe aspektet pozitive të të qenit prokurore, duke synuar studentet femra të drejtësisë, 

bashkëpunëtoret profesionale dhe zyrtaret ligjore. 

• Të bashkëpunohet me Ministrinë e Drejtësisë për të kryer fushata ndërgjegjësimi që synojnë 

komunitetet joshqiptare drejt ndjekjes së një karriere si prokuror/e. 

• Të bashkëpunohet me Ministrinë e Drejtësisë, Ministrinë e Arsimit, Shkencës dhe Teknologjisë, 

për të siguruar bursa për studentët joshqiptarë të interesuar për studimet e drejtësisë. 

• Në bashkëpunim me Ministrinë e Drejtësisë dhe organizatat për personat me aftësi të kufizuara 

(të tilla si HandiKos), të organizohen fushata ndërgjegjësimi dhe të identifikohen  persona me 

aftësi të kufizuara për t'i inkurajuar ata që të aplikojnë në pozita të hapura brenda sistemit 

prokurorial. 

Aktualisht nuk është duke u asgjë bërë në lidhje me rekomandimet mbi ngritjen e vetëdijes dhe zhvillimit 

të fushatave të ndërgjegjësimit të paraqitura më lart dhe gjithashtu veprime të tilla nuk janë parashikuar 

as edhe me Strategjinë e Sundimit të Ligjit.  

6) Të sigurohet që meritokracia, transparenca, barazia, gjithëpërfshirja dhe diversiteti janë duke drejtuar 

punën e komisioneve të ndryshme.  

• Të sigurohet që ka përfaqësim të barabartë të grave dhe burrave në komisionet e ndryshme. 

Synoni që të keni në përgjithësi një përqindje 50/50 të përfaqësimit në komisione, dhe që asnjë 

komision të mos përbëhet vetëm nga një grup gjinor, ashtu siç kërkohet me anë të Ligjit për 

Barazinë Gjinore. 

• Të sigurohet që anëtarët e komisioneve të jenë të trajnuar në lidhje me gjininë, gjithëpërfshirjen 

dhe diversitetin dhe se janë të vetëdijshëm për barrierat e ndryshme me të cilat mund të përballen 

gratë ose prokurorët jo shqiptar.  

• Të ndryshohen formularët e vlerësimit, të cilët përdoren nga Komisioni për Vlerësimin e 

Performancës me qëllim që të largohen të gjithë treguesit subjektivë.  

7) Të hartohet dhe zbatohet një program i rregullt mentorimi, ku gratë në pozita udhëheqëse do të kenë 

mundësi të mentorojnë studente të reja të drejtësisë, bashkëpunëtore profesioniste dhe zyrtare 

ligjore, të cilat janë të interesuara të bëhen prokurore në të ardhmen.  

• Të identifikohen kampionët meshkuj të cilët do të kenë mundësi të mentorojnë kolegët e 

tyre të rinj, studentë të drejtësisë, bashkëpunëtorët profesionistë dhe zyrtarët ligjorë, duke 

u fokusuar ndër të tjera çështjen gjinore dhe gjithëpërfshirjen.  

8) Në bashkëpunim të ngushtë me KGJK-në të sigurohet një linjë buxhetore e qëndrueshme dhe 

afatgjatë për të financuar aktivitetet e Forumit të Grave Gjyqtare dhe Prokurore në drejtim të 

mbështetjes së avancimit dhe fuqizimit të grave në sistemin gjyqësor. 

• Kjo gjithashtu do të kontribuojë në zbatimin e kërkesave në lidhje me Buxhetimin e 

Përgjegjshëm Gjinor sipas Ligjit për Barazi Gjinore. 

 

Rekomandime për donatorët ndërkombëtarë përfshirë Ambasadën Britanike:  

• Të konsiderohet kryerja e vlerësimeve të ngjashme gjinore dhe gjithëpërfshirëse të institucioneve 

të tjera gjyqësore, përfshirë Këshillin Gjyqësor të Kosovës dhe Ministrinë e Drejtësisë në mënyrë 

që të vendoset një themel për veprimet të cilat mund të ndërmerren në të ardhmen. 

• Duke shfrytëzuar KPK-në si një shembull të suksesit dhe praktikës më e mirë në përmirësimin e 

qasjes në drejtësi për viktimat e dhunës gjinore, të konsiderohet bashkëpunimi me Këshillin 

Gjyqësor të Kosovës në drejtim të emërimit dhe specializimit të gjyqtarëve penal, me të cilët do 

të punohet me rastet e dhunës në familje. Një hap i parë drejt kësaj qasjeje do të ishte vënia e 

kontaktit me KGJK-në dhe nënshkrimin potencial të një Memorandumi Mirëkuptimi, dhe pastaj 

fillimin me specializimin e gjyqtarëve penal drejt punës me rastet e dhunës në familje. Përveç 

trajnimit, specializimi mund të ndodhë me anë të mentorimit nga gjyqtarët penalë 

ndërkombëtarë me përvojë në punën me rastet e dhunës në familje. 

• Të mbështetet KPK-ja (dhe potencialisht KGJK-ja) drejt krijimit të fushatave për ngritjen e vetëdijes 

për të inkurajuar gratë studente të drejtësisë, bashkëpunëtoret profesionale dhe zyrtaret ligjore 

në ndjekjen e karrierës si prokurore. 

• Të mbështetet KPK-ja drejt kryerjes së fushatave të ndërgjegjësimit, të cilat kanë për synim 

studentët joshqiptarë dhe personat me nevoja të veçanta, për të inkurajuar drejt ndjekjes së 

karrierës së tyre si prokurorë.  

• Të konsiderohet financimi i aktiviteteve të Forumit për Gratë Gjyqtare dhe Prokurore, përfshirë 

financimin bazë, drejt mbështetjes së avancimit dhe fuqizimit të grave në sistemin gjyqësor.  

